
Servizo de Accidn Social, Cultural e Deportes. Seccion de Educacion e Cultura

Aprobacion das bases do Programa F0214/2026
ANUNCIO

Mediante resolucion de Presidencia aprobaronse as Bases reguladoras do Programa de subvencions a corais polif6-
nicas, bandas de musica populares e entidades de musica e baile tradicional galego e formaciéns musicais de grande
formato da provincia da Coruia, para a realizacion de investimentos culturais durante o ano 2026, cuxo texto se transcribe:

BASES REGULADORAS DO PROGRAMA DE SUBVENCIONS A CORAIS POLIFONICAS, BANDAS DE MUSICA POPULARES,
ENTIDADES DE MUSICA E BAILE TRADICIONAL GALEGO OU FORMACIONS MUSICAIS DE GRANDE FORMATO DA PROVINCIA DA
CORUNA, PARA A REALIZACION DE INVESTIMENTOS CULTURAIS DURANTE O ANO 2026 (F0214,/2026)

Datos do programa

Unidade xestora Servizo de Accion Social, Cultural e Deportes

Seccion Seccién de Educacion e Cultura

Anualidade 2026

Programa de subvencions a corais polifonicas, bandas de mdsica populares, entidades de mdsica e baile
tradicional galego ou formacions musicais de grande formato da provincia da Corufa, para a realizacion de
investimentos culturais durante o ano 2026

Corais polifénicas, bandas de musica populares, entidades de musica e baile tradicional galego ou formaciéns
musicais de grande formato da provincia da Corufia

F0214/2026

Denominacion

Beneficiarios

Programa

Aplicacion orzamentaria 0612/3339/781

Importe da convocatoria

Importe 225.000 €
Este importe podera ser obxecto de modificacién orzamentaria.

Importe do orzamento de gastos

Minimo 3.000 €

Importe da subvencién que se vai conceder

Minimo 1.500 €, maximo 15.000 €

Importe solicitado

Do 20 % ao 80 % do orzamento de gastos subvencionable

Coeficiente de financiamento

Variable entre 20% e 80%

Gasto anticipado

Si, sera de aplicacion o establecido na Ordenanza xeral de subvencions e transferencias da Deputacion da
Coruna.

Exposicion de motivos

A Deputacion da Coruna, no marco das stias competencias, destina importantes recursos a actividade de fomento,
principalmente mediante a concesion de axudas econdmicas orientadas a promocion de actividades e investimentos, e
mantemento de centros e servizos considerados de interese publico, coa finalidade de contribuir a que as entidades da
provincia acaden os obxectivos que lles son propios e de fomentar a participacion da cidadania nos distintos ambitos de
actuacion e promover a igualdade de xénero.

BASES
Base 1. Réxime xuridico

O marco normativo polo que se rexeran as subvenciéns concedidas pola Deputacién é o establecido na Ordenanza xeral
de subvencions e transferencias da Deputacion da Coruia e na seguinte normativa especifica:

Lei 5/2016, do 4 de maio, do patrimonio cultural de Galicia

A presente subvencion esta incluida no plan estratéxico provincial de subvencions da Deputacion 2025-2027 aprobado
polo Pleno da Corporacién en sesion ordinaria do 27 de setembro do 2024 e contrible ao logro dos obxectivos incorpora-
dos no dito plan, en particular ao Obxectivo Estratéxico 7: “Apoiar, promover e difundir a cultura e a formacién no ambito
provincial”, e aos seus obxectivos operativos 0.36 (ampliar a oferta cultural provincial e garantir o acceso a cultura a toda
a poboacion), 0.38 (promover a actividade cultural en todas as suas manifestacions) e 0.39 (promover a lingua e a cultura
galegas), mediante o apoio a investimentos destinados a corais, bandas de mdsica, grupos de baile e musica tradicional,
e formaciéns musicais de grande formato.

Base 2. Obxecto e finalidade

2.1 Obxecto

Seran obxecto de subvencidn neste programa unicamente aqueles investimentos necesarios para o mellor desenvol-
vemento de proxectos e actividades culturais na provincia da Corufia por parte de entidades sen fins de lucro (incluidas

as cooperativas) que tefan corais, bandas de musica, grupos de baile e/ou musica tradicional, ou formaciéns musicais de
grande formato (orquestras sinfénicas e de camara).

Para os efectos desta convocatoria enténdese por actividade subvencionable todas aquelas actividades das diferentes
dimensiéns da cultura (creacion, investigacion, formacion, difusion, programacion, etc) e formatos (edicién de contidos fisi-
cos e dixitais, actividades e eventos ao vivo, etc) ), agas aquelas actividades que aparecen explicitamente como excluidas
na Base 5.2 desta convocatoria.

Tipos de investimentos a subvencionar:

Realizacion de reformas, ampliacion e mellora de inmobles propiedade da entidade solicitante ou sobre os que
tena a cesion de uso por un minimo de 10 anos desde a data de presentacion da solicitude (excluidos alugueiros).

Equipamento
- Mobiliario
- Equipamentos informaticos.

- Material técnico e artistico vinculado ao desenvolvemento da programacioén das actividades da entidade (ves-
tiario, instrumentos, atris, partituras).

2.2 Ambito temporal

Os gastos que se subvencionen conforme a esta convocatoria seran os que se realicen no periodo comprendido entre o
1 de xaneiro de 2026 e o 31 de decembro de 2026. Polo tanto, unicamente admitiranse xustificantes de gastos expedidos
dentro das datas sinaladas.

Excepcionalmente, para xustificar os gastos que fosen realizados no final do periodo da convocatoria poderan admitirse
0s xustificantes que sexan expedidos antes do 16 de xaneiro de 2027.

As entidades beneficiarias da subvencion poderan solicitar unha prérroga para a realizacion do investimento despois
dunha peticion razoada. A solicitude de prérroga podera presentarse ata o 15 de decembro de 2026 as 14:00 h.

Concedida a prérroga, na certificacion de gastos poderan incluirse os realizados con posterioridade ao 31 de decembro
de 2026, con data limite para expedir os xustificantes do 15 de abril de 2027.

2.3 Finalidade

A area de Cultura da Deputacion da Coruna renova a sUa aposta polo apoio ao sector cultural en todas as sutas dimen-
sidns, e moi especialmente naquelas mais directamente vinculadas a creacion de emprego e mantemento de estruturas
profesionais e creativas.

Un dos ambitos que desde a area de Cultura da Deputacion da Coruia se vén atendendo de forma especifica nos ulti-
mos anos € o da cultura amadora dos campos da musica tradicional e popular. Deste xeito, bandas de musica populares,
formaciéns corais, entidades centradas na musica e/ou baile tradicional galego, etc. contan con esta convocatoria propia
que se mantén co obxectivo de adecuar, da mellor maneira, o apoio desta Deputacién as necesidades destas entidades e
colectivos culturais, que son pezas chave na dinamizacién sociocultural dos nosos concellos e que fan un moi importante
labor de formacion musical de base, transmision de valores culturais e cohesion social.

Lingua galega:

O Estatuto de Autonomia de Galicia, aprobado en 1981, puxo fin no plano legal & prohibicién e discriminacion padecida
pola lingua galega durante a Ditadura franquista, disponendo no seu artigo 5° que:

1. A lingua propia de Galicia é o galego.

2. Os idiomas galego e castelan son oficiais en Galicia e todos tefien o dereito de os conecer e de os usar.

3. Os poderes publicos de Galicia garantiran o uso normal e oficial dos dous idiomas e potenciaran o emprego do
galego en todos os planos da vida publica, cultural e informativa, e disporan os medios necesarios para facilitar
0 seu cofnecemento.

Pola sua banda, a Lei de normalizacion linglistica, aprobada en 1983, sinala no seu artigo 4.1 que o galego, como
lingua propia de Galicia, € a lingua oficial das institucions da comunidade auténoma, da sta administracion, da Adminis-
tracion local e das entidades publicas dependentes da comunidade auténoma; no seu artigo 6.1, que os cidadans tenen
dereito ao uso do galego, oralmente e por escrito, nas suas relacions coa Administracion publica no ambito territorial da
comunidade auténoma; no seu artigo 6.2, que as actuacions administrativas en Galicia seran validas e produciran os seus
efectos calquera que sexa a lingua oficial empregada; no seu artigo 6.3, que os poderes publicos de Galicia promoveran o
uso normal da lingua galega, oralmente e por escrito, nas suas relacions cos cidadans; e no artigo 10 que os toponimos
de Galicia teran como unica forma oficial a galega e que lle corresponde & Xunta de Galicia a determinacion dos nomes
oficiais dos topénimos de Galicia.

Finalmente, o artigo 7.1 da Lei 5/1997 da administracién local de Galicia especifica que o galego, como lingua propia
de Galicia, tamén o é da sua Administracioén local. Ademais, detalla que as convocatorias de sesiéns, ordes do dia, mociéns,
votos particulares, propostas de acordo, resolucions nas comisions informativas, actas, notificacions, recursos, escrituras
publicas, comparecencias xudiciais e todos os actos de caracter publico ou administrativo que se realicen por escrito en
nome das corporaciéns locais se redactaran en lingua galega. Pola sua parte, desde o ano 2017 esta Deputacion conta
cunha Ordenanza de usos da lingua galega que define o marco linguistico de funcionamento interno e os criterios que rexen
neste aspecto.

A pesar do recollido no devandito marco legal, a evolucion do contexto cultural e a carencia de politicas de apoio a
lingua galega no plano social e educativo nas ultimas décadas fai que, como sinalan todos os datos dos estudos cientifi-
cos realizados ao respecto, a lingua galega continde hoxe a vivir unha situacién de evidente desigualdade social, e que a
producion cultural, cientifica e comercial realizada en lingua galega atope grandes dificultades para se poder desenvolver
en normalidade no noso propio pais.

A Deputacion, convocante desta lina de subvencidns, e consciente desta realidade, considera que as administracions
publicas galegas temos a obriga legal e o deber politico de garantir que non se produzan discriminaciéns nin desigualdades,
sexan estas da natureza que sexan, e dentro delas tampouco as que se dan nos usos linguisticos. O ambito publico debe
ser exemplar no seu esforzo e compromiso para facer posible en Galicia 0 que hoxe claramente non o é: poder vivir con
normalidade en galego, en todos os campos da vida social, cultural e econémica.

Para logralo, son fundamentais as politicas publicas que apoien claramente a diversidade cultural e garantan o dereito
a producién e ao acceso cultural no noso idioma. Non existe liberdade de uso e de escolla lingliistica se antes non houber
garantia do conecemento real das linguas e da posibilidade certa do seu uso en todos os ambitos. Do mesmo xeito, non
desenvolver politicas de apoio a lingua galega supén contribuir, por abandono activo de responsabilidade publica, & sua
minoracion social e & continuidade e agravamento da desigualdade hoxe existente.

Base 3. Solicitantes

Poderan solicitar subvencions neste programa as entidades sen fins de lucro (incluidas as cooperativas) que tefan
corais, bandas de mdusica, grupos de baile e/ou musica tradicional, ou formacions musicais de grande formato (orquestras
sinfénicas e de camara), legalmente constituidas e con domicilio fiscal na provincia da Corufa que cumpran os requisitos
desta convocatoria e os requisitos establecidos na Ordenanza xeral de subvencions e transferencias no momento de
presentaren a solicitude.

No caso das formacions musicais de grande formato, estas deben ter mdis de 30 integrantes e actividade continuada
nos cinco anos anteriores ao da solicitude da subvencion.

Base 4. Gastos subvencionables

CONTA DESCRICION DA CONTA, SEGUNDO O PXCPENL
211 Construciéns
216 Mobiliario
217 Equipos para proceso de informacion
219 Outro inmobilizado material (vestiario, instrumentos, atris, partituras)

Consideracions con respecto aos gastos subvencionables:
Dentro do concepto contable (211) Construcions

A realizacion de reformas, ampliacion e mellora de inmobles unicamente sera subvencionable cando o inmoble
sexa propiedade da entidade solicitante ou tena a cesion de uso por un minimo de 10 anos desde a data de
presentacion da solicitude (excluidos alugueiros).

Gastos excluidos:
Adquisicion ou construcién de novos locais.
Creacién da paxina web ou redes sociais da entidade.
Adquisicion de vehiculos.

Base 5. Compatibilidades e exclusions

5.1 Compatibilidades

As subvenciéns deste programa son compatibles con outras subvencions, axudas, ingresos ou recursos para a mesma

finalidade, procedentes de calquera outra administracién ou ente publico ou privado, nacional, da Unién Europea ou de
organismos internacionais.

As subvencidons deste programa son incompatibles con outras subvencions da area de cultura, excepto co seguinte
programa:

FO213: Programa de subvencidns a corais polifénicas, bandas de musica populares, entidades de mdusica e baile

tradicional galego e formacions musicais de grande formato da provincia da Coruna, para o desenvolvemento de
actividades culturais.

5.2 Exclusions
Investimentos destinados a cafeterias, bufetes ou similares do local social.

Investimentos necesarios para a realizacion de actividades deportivas e de tempo libre, de promocién econémica,
de servizos sociais e de turismo.

Investimentos no patrimonio arquitecténico.
Fases de obras non susceptibles de utilizacion independente.

Base 6. Forma e prazo da solicitude

Non se admitira mais dunha solicitude por persoa ou entidade. Co fin de que non se eluda o cumprimento deste Ilimite,
considerarase que existe sé una persoa xuridica privada cando as persoas socias ou directivas sexan comuns en mais
dun 50 por cento en duas ou mais entidades nos termos establecidos na Lei xeral de subvenciéns e nas suas normas de
desenvolvemento, asi como as que puideren encaixar no concepto de grupo nos termos dispostos no Cédigo de Comercio.

A forma de presentacion da solicitude sera a que se indica na Ordenanza xeral de subvenciéns e transferencias da
Deputacién Provincial da Coruna.

O prazo de presentacion de solicitudes determinarase na convocatoria, que se publicard no BOR por conduto da Base
de Datos Nacional de Subvenciéns.

Os datos persoais facilitados seran tratados pola Deputaciéon da Coruna, como responsable do tratamento, co fin
de levar a cabo a tramitacion administrativa dos programas de subvencion. As persoas interesadas poden exercer 0s
dereitos de acceso, rectificacion, supresion, oposicion, limitaciéon ao tratamento e portabilidade dos datos a través da sede
electrénica da Deputacion da Corufia ou presencialmente nos lugares e rexistros establecidos na normativa reguladora do
procedemento administrativo comun. Mais informacién na Politica de Privacidade da Deputacion.

Base 7. Compromisos e obrigas

Ademais dos requisitos dispostos con caracter xeral na lexislacion basica estatal e autonémica e na Ordenanza xeral de
subvencions e transferencias da Deputacion, as persoas beneficiarias deberan cumprir cos seguintes compromisos e obrigas:

7.1 Periodo minimo de adscricion do ben aos fins previstos:

As entidades beneficiarias quedan obrigadas a destinar os bens aos fins concretos para os que foi concedida a subven-
cién durante un periodo minimo de cinco anos, no caso de inmobles/construciéns, ou de dous anos, no caso doutros bens.

7.2 Licenzas e autorizacions preceptivas:

As entidades deberan de contar coas licenzas e autorizacions preceptivas para os efectos do cumprimento da legalida-
de urbanistica e do respecto e proteccion do patrimonio histérico artistico e do medio natural.

7.3 Difusion do apoio da Deputacion:

As entidades incluiran, en lugar visible o logotipo da Deputacion na sua paxina web.
Ademais, deberan realizar a difusion do apoio da Deputacién, alomenos cunha das seguintes opcions:

Inclusion do logotipo da Deputacion nos soportes de difusion das actividades realizadas co equipamento
subvencionado.

Nas obras en locais, colocarase un soporte co logotipo da Deputacion, facendo constar o texto: “Investimento
realizado coa subvencion recibida da Deputacion provincial da Coruna”

Se é posible, nos propios equipamentos subvencionados, incluindo o logotipo da Deputacion

As obrigas de difusion nos soportes de difusion das actividades realizadas cos equipamentos subvencionados, enten-
deranse desde a data de concesion ata o pago da subvencion.

As obrigas de difusion nas subvencions a obras entenderanse por un minimo de cinco anos e nas subvencions de
equipamentos por un minimo de dous anos.

7.4 Lingua galega

As entidades beneficiarias deberan ter sempre a sua paxina web oficial en lingua galega e o conxunto de soportes
informativos e de difusidn das suas actividades (folletos, carteis, cunas de audio, programas de man, etc) deberan de estar
sempre en lingua galega, sen que iso exclia a posibilidade de utilizaren tamén outras linguas.

Base 8. Valoracion das solicitudes e procedemento de concesion
8.1 Procedemento de concesion

A concesiéon das subvencions realizarase en réxime de concorrencia competitiva polo procedemento de concesion
provisional e concesion definitiva regulado na Ordenanza xeral de subvencions e transferencias da Deputacion da Coruna e
sera aprobada por resolucion da presidencia.

A cantidade que se concedera dependera da suma agregada dos diferentes criterios e as suas respectivas pondera-
ciéns, tendo en conta os limites maximos e minimos cuantitativos e porcentuais establecidos, asi como o redondeo ao
céntimo das cantidades resultantes.

8.2 Valoracion das solicitudes

Para a valoracion das solicitudes nomearase unha comisién técnica, que estara composta por tres persoas expertas e
de reconecida traxectoria no ambito cultural obxecto desta convocatoria, que non tefan relacién con ningin dos solicitantes
nin relacion directa cos proxectos que se poidan presentar.

A designacion dos membros da comision técnica realizarase por Resolucion de Presidencia, e sera publica, a través da
sUa publicacién no Boletin Oficial da Provincia.

A entidade debera completar todos os apartados da memoria, para posibilitar a adecuada valoracién das solicitudes.
Non se teran en conta para o baremo -nin se fara requirimento deles- aqueles aspectos da memoria non acreditados ou
non informados debidamente pola entidade solicitante.

No caso de contradicion entre a memoria e os datos completados na solicitude prevaleceran os datos contidos na
memoria.

8.2.a.- VALORACION DIRECTA DE DATOS: ata 35 puntos
Coeficiente de financiamento derivado da solicitude, ata 10 puntos.
- Entre 60% e 70%, 2 puntos
- Entre 50% e 59,99%, 4 puntos
- Entre 40% e 49,99%, 6 puntos
- Entre 30% e 39,99%, 8 puntos
- Entre 20% e 29,99%, 10 puntos.
Formacién musical, ata 15 puntos.

- A entidade organiza actividades formativas puntuais/ocasionais ao longo do ano: clases, ensaios, master-
class..., 7 puntos

- A entidade ten unha escola con formacién estable ao longo do ano (minimo de 8 meses), o alumnado paga
unha cota e o profesorado esta contratado, 5 puntos

- A escola estable esta inscrita no Rexistro de Escolas de Mdsica e Danza de Galicia, 3 puntos

Soportes de difusion, ata 10 puntos

- A entidade conta con perfis propios en redes sociais, actualizados e en lingua galega. Un punto por rede social,
ata un maximo de 5 puntos

- A entidade conta con paxina web propia, actualizada e en lingua galega, 2 puntos
- A entidade usa, para a sua paxina web, o dominio (.gal) como dominio principal, 1 punto

- A entidade realiza algunha publicacién periddica, accesible para calquera persoa interesada nela, (s6 se pun-
tuaran revistas, libros, anuarios, investigacions...e non se teran en conta elementos divulgativos puntuais,
como cartaces, follas voandeiras ou folletos), 2 puntos

8.2.b.- VALORACION DA COMISION TECNICA: ata 65 puntos, a través de informe da Comisién de Valoracion Técnica, en que
se tenen en conta os seguintes aspectos:

Traxectoria da entidade solicitante, ata 15 puntos

Valorarase a relevancia da traxectoria e das lifas de traballo da entidade, a partir da informacién que esta ofreza
sobre o0 ano de fundacion, os anos de funcionamento, o nimero de persoas asociadas, as lifas de actividade que tivo no
pasado e ten na actualidade, os principais proxectos que levou a cabo e todos aqueles aspectos que axuden a ponderar a
importancia do traballo sociocultural da entidade para o seu entorno.

Interese do investimento para o que se solicita subvencion en relacion co proxecto a desenvolver pola entidade,
ata 50 puntos

Valoraranse os seguintes aspectos, a desenvolver pola entidade solicitante na memoria:
Descricion detallada do investimento que se vai realizar

A entidade desenvolvera unha descricién, o mais precisa posible do investimento que pretende realizar, co seu
correspondente calendario de realizacién ao longo do ano 2026. Débese indicar que investimento se quere facer,
que natureza ten, o nimero de unidades (de ser o0 caso), etc. . Debera indicar o prazo de execucion e o lugar onde
se vai a almacenar o material mercado no momento de realizar a recepcién do mesmo.

Contribucion do investimento para o mellor desenvolvemento das actividades da entidade

A entidade explicara cal € o proxecto cultural que vai a realizar e a necesidade do investimento para o que esta a
solicitar a subvencion.

Interese do investimento para o aproveitamento sociocultural no territorio.A entidade realizara unha xustificacion
argumentativa do interese do investimento e da sua repercusiéon na comunidade usuaria (nimero de entidades
diferentes as que beneficia, impacto na vecinanza, etc.), indicando o nome das entidades e iniciativas en que isto
acontece

8.3 Causas de exclusion

Quedaran excluidas as solicitudes que non acaden un minimo de 40 puntos no conxunto da valoracién, dos que 20
deberan corresponder aos apartados valorados pola comisién técnica.

Esta comision podera propofier a exclusion directa de solicitudes, de forma argumentada e por unanimidade, caso de
identificar unha inadecuacion da solicitude presentada a finalidade e obxecto desta convocatoria. Do mesmo xeito, podera
facelo se identifica contidos de caracter discriminatorio ou vexatorio contra persoas ou colectivos.

Base 9. Xustificacion e pago

A xustificacion podera presentarse a partir do dia seguinte & publicacion da resolucion de concesion definitiva das
subvenciéns no BOR O prazo para a xustificacion das subvencions rematara o dia 31 de marzo de 2027, as 14:00 horas.

Para as subvenciéns que tenan concedida unha prérroga, o prazo de xustificacion rematara o dia 14 de maio de 2027,
as 14:00 horas.

Base 10. Incumprimentos e sancions

Sera de aplicacién o disposto na Ordenanza Xeral de Subvenciéns e Transferencias.

ANEXOS DOCUMENTACION
ANEXO | - Documentacion da solicitude
Declaracions:

A entidade que represento cumpre todos os requisitos esixidos aos solicitantes na lexislacion vixente en materia
de subvencidns, nas bases reguladoras da presente convocatoria e na Ordenanza xeral de subvencions e trans-
ferencias da Deputacion Provincial da Coruna, e no caso de resultar beneficiaria da subvencién comprométese a
cumprir fielmente todas as obrigas e compromisos recollidos has mesmas e a acreditar de forma fehacente o seu
cumprimento, no caso de ser requirida pola Deputacion.

A entidade que represento comprométese a utilizar a lingua galega no desenvolvemento do proxecto subvenciona-
do e na producion escrita e oral (cartelaria, publicidade oral e escrita, redes sociais, etc.) a que dea lugar toda a
actividade subvencionada, e a dar cumprimento a aquelas outras obrigas establecidas nas bases especificas en
relacion coa lingua galega.

A entidade que represento comprométese a empregar unha linguaxe non sexista e inclusiva; tratar as imaxes con
valores de igualdade, presenza equilibrada, diversidade, pluralidade de roles e identidades de xénero e a recabar
datos de participacion desagregados por sexo no caso de estudos, estadisticas, enquisas e formularios.

A entidade que represento comprométese a dar cumprimento as obrigas de difusion do apoio da Deputacion
establecidas nas bases especificas.

No caso de que algunha das actividades implique contacto habitual con menores, a entidade que represento
comprométese a comprobar que o persoal ao seu cargo non foi condenado por sentenza firme por ningtn delito
contra a liberdade sexual.

A entidade que represento esta legalmente constituida antes da presentacion da solicitude e dispon dos estatu-
tos adaptados a lei vixente. Asemade, o seu obxecto a faculta para a participacién nesta convocatoria.

Declaro que nin eu nin a entidade a que represento estamos incursos/as en ningunha das prohibiciéns previstas
no art. 10 da Lei 9/2007 de Subvencions de Galicia, do 13 de xufo para ser beneficiarias ou percibir subvencions
da administracién publica.

A entidade que represento comprométese a solicitar tres orzamentos de distintos provedores, no caso de que
contrate cun mesmo provedor un gasto superior a 15.000 € (IVE excluido) no caso de equipamentos ou superior
a 40.000 € (IVE excluido) nos contratos de obras, e de que seleccionara un deles de xeito motivado, nos termos
do artigo 31.3 da Lei 38/2003, do 17 de novembro, xeral de subvencions.

A entidade que represento comprométese a manter a adscricion dos bens as fins que motivaron a concesion da
subvencién, por un prazo minimo de cinco anos, no caso de inmobles/construcions ou de dous anos no caso
doutros bens.

A entidade que represento comprométese a obtencion de licenzas e autorizaciéns preceptivas para os efectos
do cumprimento da legalidade urbanistica e do respecto e proteccion do patrimonio histérico-artistico e do medio
ambiente.

Documentacion:

Certificacion do acordo de solicitude, de representacion, delegacion, cargos da entidade e, no seu caso, nimero
de persoas asociadas.

Memoria da solicitude.
Estatutos da entidade adaptados a lexislacion vixente nos que conste ainscricion no rexistro publico correspondente.

No caso de que a entidade solicitante concerte a execucion total ou parcial da actividade ou proxecto subvencio-
nado con persoas fisicas ou xuridicas vinculadas a entidade: Solicitude de autorizacion segundo o disposto no
artigo 29.7, d, da Lei xeral de subvenciéns e artigo 68 do Regulamento desta lei aprobado por RD 887/2006, do
21 de xullo.

No caso de declarar estar inscrita no Rexistro de Escolas de Mdusica e Danza de Galicia, acreditacion da inscricion
no Rexistro.

Certificacions das administracions tributarias correspondentes e da Tesoureria da Seguridade Social nas que se
acredite que a entidade esta ao corrente nas suas obrigas tributarias e coa Seguridade Social. Podera omitirse
a presentacion desta documentacion sempre que autorice expresamente na Plataforma SUBTEL a consultas
tributarias e non se opona a consulta de datos da Seguridade Social.

Documentacion adicional no caso de obras:

Acreditacion da propiedade ou da cesion de uso por un minimo de 10 anos desde a data de presentacion da
solicitude.

Memoria valorada ou factura proforma co resumo do orzamento de execucion por capitulos, ainda que unha vez
concedida a axuda, de ser legalmente necesario, requirirase para xustificar, a achega do proxecto técnico.

No caso de solicitar a subvencién para unha fase da obra, un informe técnico onde se defina a fase, garantindo
que finalizada a fase é susceptible de utilizacién independente.

No caso de que a entidade solicitante non sexa a propietaria do inmoble, autorizacién expresa da persoa titular
para a realizacion das obras ou actuacions previstas acompanada da sua conformidade respecto das obrigas
derivadas da subvencién, en particular as relativas ao destino do ben durante o periodo de adscricién establecido.

A entidade debera presentar a documentacion esixida segundo os modelos que figuran na plataforma Subtel.
ANEXO Il - Documentacion xustificacion
Declaracions:

A entidade que represento deu cumprimento as obrigas de difusion do apoio da Deputacion establecidas nas
bases especificas.

No caso de que algunha das actividades realizadas implicara contacto habitual con menores, a entidade que
represento comprobou que o persoal ao seu cargo non foi condenado por sentenza firme por ningun delito contra
a liberdade sexual.

A entidade que represento non ten pendente de xustificacion ningunha cantidade anticipada pola Deputacién na
que xa rematara o prazo para a presentacion de xustificantes.

No caso en que os gastos subvencionables non acaden o importe minimo a xustificar, ou se aplique algunha das
reducidéns contempladas nas bases ou no caso en que a achega provincial, xunto cos outros ingresos percibidos
para o mesmo obxecto, supere aos gastos executados: A entidade que represento renuncia a parte da achega
provincial non xustificada e, no seu caso, acepta o reintegro da cantidade anticipada.

No caso en que a xustificacion se presente féra de prazo: A entidade que represento acepta a sancién que
corresponde e consinte en efectuar voluntariamente o pagamento desta mediante compensacion no pago da
subvencién, e non presentara alegacions nin recurso alglin ao respecto (Esta declaracién supora unha REDUCION
DO IMPORTE DA SANCION DUN 90%)

Documentacion:
Acreditacion da representacion, delegacion e cargos da entidade, no seu caso.
Memoria xustificativa.

Relacion clasificada dos gastos realizados: Documento descargable en SUBTeL e que se xera automaticamente
unha vez rexistrados os gastos da actividade ou investimento obxecto de subvencién no apartado correspondente
da xustificacion.

En cada gasto rexistrado debera anexarse a factura ou documento xustificativo correspondente ao dito gasto.

Relacién detallada dos ingresos de natureza publica ou privada obtidos para a mesma finalidade, con indicacion
do seu importe e procedencia, asi coma dos propios ingresos que xere a actividade subvencionada ou, pola
contra, manifestacion de que non se obtiveron outros ingresos para a mesma finalidade.

Declaracion da entidade indicando se esta ou non exenta do IVE e se esta suxeita a regra de rateo a porcentaxe
deducible, xa que s6 podera terse en conta o cargo co dito imposto cando sexa soportado pola entidade e na
porcentaxe que non fora deducible.

Proba documental dos medios polos que se lle deu publicidade & subvencion concedida e do uso da lingua galega.

No caso de que contratase cun mesmo provedor un gasto superior a 15.000 € (IVE excluido), no caso de equipa-
mentos, ou superior a 40.000 € (IVE excluido), nos contratos de obras: Copia dos tres orzamentos solicitados e
a motivacién da contratacion da empresa seleccionada, no caso de que non sexa a mais econémica.

Autorizacions ou licenzas preceptivas, cando as normas especificas o requiran.

Certificaciéns das administracions tributarias correspondentes e da Tesoureria da Seguridade Social nas que se
acredite que a entidade esta ao corrente nas suas obrigas tributarias e coa Seguridade Social. Podera omitirse

a presentacion desta documentacion sempre que autorice expresamente na Plataforma SUBTEL a consultas
tributarias e non se opona a consulta de datos da Seguridade Social

Documentacion adicional no caso de equipamentos:

Certificacion da recepcion do equipamento, detallando os bens adquiridos e indicando que se incluiron no libro do
inventario da entidade.

Fotografia do equipamento.
Documentacion adicional no caso de obras:
Acta de recepcion da obra, identificando as obras realizadas.
Fotografia da obra, a ser posible con imaxes do estado no que se atopaba e imaxes do estado actual.
Proxecto técnico ou memoria valorada, cando as normas especificas o requiran.
Certificacions de obra subscrita por técnico colexiado competente, no suposto de obra maior.

Documentacion adicional no caso de que a entidade non estea dada de alta na base de datos de terceiros da Deputacion
provincial da Coruiia ou teia intencion de asignar unha nova conta bancaria:

Designacion de conta bancaria da entidade no modelo aprobado pola Deputacion da Corufa, asinado co certifica-
do de representacion da entidade.

Certificado acreditativo da titularidade da conta, emitido e asinado electronicamente pola entidade bancaria
correspondente ou asinado co certificado de representacion da entidade solicitante.

A entidade debera presentar a documentacion esixida segundo os modelos que figuran na plataforma Subtel.

A Coruna, 6 de novembro de 2025
Presidente da Deputacién Provincial da Coruna Secretario xeral
VALENTIN GONZALEZ FORMOSO MIGUEL IGLESIAS MARTINEZ
2025/7324

